
Eth Diccionari Visuau ei format per :

·  240 imatges (cròmos) deth vocabulari principau des diferentes

unitats tematiques

·  240 paraules corresponentes as imatges (cròmos) anteriores

·  casetons de contraròtle

Er orde des categories deth Diccionari Visuau ei eth que seguís :

1. Era classa

2. Es colors

3. Era escòla

4. Eth còs

5. Es vestits

6. Era familha

7. Era casa

8. Es botigues

9. Eth minjar

10.  Accions

11.  Es animaus

12.  Era ciutat

13.  Es veïculs

14.  Es mestièrs

15.  Situacionaus

·  Entà utilizar-lo cau auer colors, estalhans e còla.

·  Ei conselhable qu’es escolans pinten es cròmos deth Diccionari entà hèr-lo mès
atractiu.

·  En acabar era unitat de cada quadèrn de trabalh, o durant eth trabalh, es
escolans pintaràn, retalharàn es imatges e doblaràn es revèrs. En  quadèrn
deth Diccionari Visuau trobaràn es diferentes categories e es nòms des imatges
retalhades.

·  Es escolans auràn de plaçar es cròmos enes casetons corresponents e les
auràn d’enganchar en tot procurar qu’es revèrs siguen doblats com cau (pera
linha de punts). Cau rebrembar-les qu’es revèrs non s’an d’enganchar pas, ja
que non se’n poderien liéger es nòms.

·  Es escolans se placen per parelhes. Un escolan hè es preguntes: “Qué ei
açò?”, e compròve es responses en tot lheuar es revèrs des cròmos. Eth
companh /a respon  es preguntes.

·  Ara fin deth quadèrn deth Diccionari Visuau i a uns casetons de contraròtle.
Cada còp que lo hèn a servir, apuntaràn era data e era sua puntuacion en
caseton eth n º d’acèrts”; d’aguesta manèra poiràn veir coma mielhoren es sòns
coneishements. Un còp er escolan a responut es preguntes deth companh/a,
s’escàmbien es papèrs. Ei important qu’es escolans revisen e practiquen es
paraules qu’an falhat.

·  Eth Diccionari Visuau ei un esturment fòrça util pr’amor qu’es escolans pòden
méter a pròva era sua memòria.

Eth Diccionari Visuau aufrís ues autes possibilitats d’utilizacion:

a)  materiau complementari entath  professorat

 Eth professor/a pòt fotocopiar, ampliar e plastificar es imatges e paraules entà auer
un materiau util entà introdusir e presentar eth nau vocabulari. Eth procediment tà
seguir serie eth següent :
 
1.  Presentar pògues paraules ath còp.

·  Lheuar un cartonet, ensenhar-lo e díder era paraula corresponenta en votz
nauta.

·  Lheuar un cartonet, ensenhar-lo, díder eth nòm e qu’es escolans lo repetissen.
 
2.  Plaçar es cartonets penjats ena classa.

·  Díder es nòms un per un.
·  Díder es nòms  en votz nauta e es escolans senhalen eth diboish corresponent.
·  Repartir es cartonets entre es escolans. Quan eth professor/a ditz ua paraula,

er escolan qu’a eth cartonet lo lhèue.
·  Eth professor/a ensenhe ua part deth cartonet e es escolans an d’endonviar-ne

era imatge.
·  S’enganchen es cartonets ena pissarra. Se demane as escolans que tanquen

es uelhs, mentretant se’n desenganche un. Ara seguida, se demane
qu’endónvien quin ei.

·  Eth professor/a amage un cartonet darrèr ena esquia e demane qu’endónvie
quin ei.

3.  Mostrar es cartonets e era paraula escrita corresponenta:

·  S’ensenhe un cartonet e se van mostrant es paraules. Quan tròben era paraula
que li correspon, es escolans an de díder eth nòm dera imatge deth cartonet.

·  Se repartissen es cartonets e es paraules. An d’aparelhar diboish - paraula.
·  Se repartissen es cartonets des paraules. Es escolans guarden era paraula que

les a tocat durant uns segons, reviren es cartonets  sagen d’escriuer-la de
memòria. Despús, reviren un aute còp eth cartonet e compròven s’era
ortografia ei corrècta. Se pòt repetir aguest procediment enquia qu’escriuen era
paraula corrèctament.

b)  materiau manipulatiu entar escolan

 Es cròmos deth Diccionari Visuau pòden resultar fòrça utils abantes d’enganchar-
les en quadèrn. Activitats coma es que se presenten a continuacion ne son un
exemple:

·  Eth professor/a diderà es nòms de bèth cròmo e es escolans les auràn de
méter ena taula en orde indicat. Despús, se comprovarà er orde corrècte des
cròmos.

·  Ara ora de retalhar  es cròmos, se les pòt demanar qu’ac hèsquen en tot seguir
es instruccions deth professor/a; “prumèr retalhetz eth …, ara retalhetz era …).

·  Quan s’an es cròmos retalhats, es escolans les placen sus era taula de cara
entà naut. Eth professor/a diderà un nòm, per exemple; “cagira”. Er escolan
cercarà eth cròmo corresponent, lo lheuarà e  diderà “ua cagira”/ “era cagira” /
“aguesta cagira” /”era mia cagira”…segontes eth determinant que se volgue
practicar.

·  Enes unitats tematiques de “Es mestièrs” o “Era familha”, tanben se pòden
trabalhar es pronòms; “Era ei infirmièra” / “Eth ei hustèr” / “Era ei era  mia mair”.

·  En tèmes coma es de “Eth minjar” o “Es botigues”, eth professor/a diderà un
nòm, per exemple “pomes” e er escolan aurà de trobar eth cartonet e emplegar
era estructura “m’agrade / non m’agrade/ m’agraden / non m’agraden”, d’acòrd
tamb es sòns gusti.

c)  Jòcs

BINGO

Entà  jogar ath Bingo ei de besonh ua targeta coma aguesta:

·  Cada escolan/a escuelh 6 paraules deth vocabulari qu’acabe d’apréner. Escriu
e / o diboishe ua paraula/objècte en  cada caseton.

·  Se cuelhen es cartonets deth vocabulari e se van trènt ar edart. Quan eth
cartonet correspon a un des casetons d’un escolan , aguest/a aurà de raiar eth
caseton tamb ua crotz. Quan un escolan/a age raiat toti es sòns casetons
diderà “Bingo”. Eth jòc s’acabe en aguest moment e er escolan qu’a dit BINGO
aurà de díder çò qu’i auie en cada caseton qu’a raiat.

·  
MEMÒRI

·  S’i pòt jogar tamb es cròmos deth Diccionari Visuau abantes d’enganchar-les
en quadèrn. S’ei jògue per parelhes.

·  Es jogadors amassen es cròmos qu’acaben de retalhar, les barregen e les
estenen de cap entà baish ena taula. An de quedar ben alinhades.

·  Per torns, cada jogador met 2 cròmos de cara entà naut e ne ditz es nòms des
imatges o des paraules. Se son iguals, retire es cròmos dera taula e se les
quede en ua pila;  se son diferents les torne a méter de cap entà baish ena
madeisha posicion.

·  Eth jòc acabe quan ja non queden cròmos ena taula. Eth guanhador/a serà qui
age eth nombre mès naut de parelhes de cròmos ena sua pila.

RAPID

·  S’an de besonh cartonets tamb es diboishi e  tamb es paraules.

·  Se hèn 2 piles; un escolan a es cartonets des diboishi e er aute, eth des
paraules.

·  An de lheuar ath còp eth prumèr cartonet de cada pila. S’era paraula coincidís
tamb eth diboish, an de díder-ne eth nòm . Eth prumèr que lo ditz s’empòrte es
dus cartonets.

·  Guanhe qui n’a artenhut mès.

“TAPATGE”
·  S’escuelhen 9 diboishi d’ua unitat lexica.

·  Se meten de boca dents en forma de matritz  3 x 3 . Cada un a un numerò ath
darrèr (s’eth grop ei nombrós, tanben se pòden enganchar ena pissarra).

·  Se hèn dus equips. Cada equip a un color.

·  Eth prumèr equip escuelh un numerò. Eth professor/a revire eth cartonet qu’a
eth numerò corresponent e es escolans an de díder coma se ditz eth dibosih
deth cartonet escuelhut. Un des jogadors der equip l’a d’escríuer. S’ac hè ben,
se pinte ua redona deth madeish color qu’er equip. Se non ac hè ben, passe
eth torn ar aute equip.

·  Guanhe eth prumèr equip qu’artenh hèr tres en raia.

·  Variant deth jòc: se pòt hèr quate en raia se se hèn a servir mès cartonets.

1 2 3

4 5 6

7 8 9

JÒC DE MEMÒRIA

·  Se meten es cartonets de diboishi o ben de paraules boca dents en ua pila.

·  Per parelhes, eth prumèr jogador lhèue eth prumèr cartonet e ne ditz eth nòm
dera imatge, per exemple: “1. Aurelha “, e se quede eth cartonet.

·  Eth següent jogador a de díder: “1. Aurelha, 2. (lhèue un aute cartonet e ne ditz
eth nòm deth diboish o ne lieg era paraula).

·  Qui artenh rebrembar mès  paraules, guanhe.

CATEGORIES DATA  ACÈRTS

1. ERA CLASSA

1. ERA CLASSA

1. ERA CLASSA

2. ES COLORS

2. ES COLORS

2. ES COLORS

3. ERA ESCÒLA

3. ERA ESCÒLA

3. ERA ESCÒLA

4. ETH CÒS

4. ETH CÒS

4. ETH CÒS

5. ES VESTITS

5. ES VESTITS

5. ES VESTITS

CATEGORIES DATA ACÈRTS

6. ERA  FAMILHA

6. ERA FAMILHA

6. ERA FAMILHA

7. ERA CASA

7. ERA CASA

7. ERA CASA

8. ES BOTIGUES

8. ES BOTIGUES

8. ES BOTIGUES

9. ETH MINJAR

9. ETH MINJAR

9. ETH MINJAR

10. ACCIONS

10. ACCIONS

10. ACCIONS

CATEGORIES DATA ACÈRTS

11. ES ANIMAUS

11. ES ANIMAUS

11. ES ANIMAUS

12. ERA CIUTAT

12. ERA CIUTAT

12. ERA CIUTAT

13. ES VEÏCULS

13. ES VEÏCULS

13. ES VEÏCULS

14. ES MESTIÈRS

14. ES MESTIÈRS

14. ES MESTIÈRS

15. SITUACIONAUS

15. SITUACIONAUS

15. SITUACIONAUS


